Prof. dr. Jusuf BAJRAKTARI
Drejtor i Institutit té Historisé né Prishtiné

I nderuari President i Kosovés prof. dr. Fatmir Sejdiu,

Familje e nderuar e akademik Ali Hadrit,

Zoti Kolé Berisha, kryetar i Kuvendit té Kosovés,

I nderuari akademik Rexhep Ismajli, kryetar i ASHAK,
Ambasador i Shqipérisé z. Arben Cejku,

Akademiké, diplomaté té pérfagésive té vendeve mike, deputeté té
Parlamentit té Kosovés, ministra té Qeverisé sé Kosovés, pérfaqé-
sues té institucioneve shtetérore, arsimore, kulturore dhe shken-
core té Kosovés,

Té nderuara Zonja dhe Zotérinj,

Historia mé e re e popullit toné
éshté e mbushur me plot pérvjetoré
' t& dhembshém por edhe me data té
. réndésishme qé na béjné té ndjehemi
- krenaré. Njé ndér kéta pérvjetoré, qé
A ¢ pérkujtojmé me pietet e devotshméri
padyshim se éshté edhe ndarja e para-
kohshme nga jeta e figurés poliedrike,
e njérit nga mendimtarét dhe frymézu-
esit e Lévizjes Kombétare né Kosové
- Akademik Ali Hadri. Ai gjaté jetés sé
t1) té shkurtér vulosi e pérjetésoi ngjarjet historike dhe figurat madhore
me réndési pér vetédijen toné kombétare. Pérpjekjet e tij kémbéngulése
pér té zbardhur té kaluarén toné rezultuan me sukses té ploté si né aspe-
ktin shkencor e human, ashtu edhe né rrafshin politik dhe né até segment
té jetés, qé do té& quhej vizion, perceptim Ky gé profesorit t&é nderuar nuk

do t’i mungojé asnjéheré.

Sot, pashmangshém na imponohet mendimi se jeta e profesor
Ali Hadrit i ngjante njé furtune gé sillej né trekéndéshin e hapésirés
dhe veprimtarisé kombétare: Shqipéri — Kosové - Shkollim dhe eman-
cipim.

Té nderuar kolegé e miq té Profesorit dhe té veprés sé tij,

Ali Hadri lindi mé 3 mars 1928, né Lushnjé. Shkollén e fillore
dhe t&¢ mesme i mbaroi né Gjakové. Studioi dhe u diplomua né vitin
1956 né Fakultetin Filozofik t¢ Beogradit, ku mé 1960 mbrojti temén
e magjistraturés “Lidhja Shqiptare e Prizrenit”, temé kjo qé krahas ob-
jektivave té tij t& shumté shkencoré, nuk do t’i ndahet sé trajtuari e sé
hulumtuari gjaté gjithé jetés. Mbase aty profesor Hadri do té gjente
plotésimin e kérshérisé sé tij profesionale né ményré gé té afirmojé em-
brionin e shtetésisé moderne shqiptare. Tezén e doktoraturés “Lévizja
Nacionalglirimtare né Kosové 1941-1945”, e mbrojti né Fakultetin Filo-
zofik t& Prishtinés, mé 1970. Ky ishte disertacioni i paré qé u mbrojt
né Universitetin e Prishtinés, dhe qé simbolizon fuqizimin dhe kom-
petencén profesionale t& kétij Universiteti mé t& ri né ish-Jugosllavi.
Ky akt promovues do t& hapé, me kémbé t& mbarg, si¢ thoté populli,
shtegun e pérsosjes dhe t& afirmimit t€ Prishtinés si gendér universi-
tare, e cila s& shpejti do té kalojé kufijté rajonalé. Mé voné Ali Hadri
do té gjendet né pozitén e dekanit t& Fakultetit Filozofik t€ Prishtinés,
profesor ordinar i kétij Universiteti dhe drejtor i Institutit t& Historisé s&
Kosovés, té cilin e themeloi, e ngriti me kujdes t& veganté dhe e ruajti
me xhelozi nga t& papriturat e kohéve absurde. Pér njé dekadé ishte
drejtor pérkatésisht kryeredaktor i revistés “Pérparimi”, pastaj kryere-
daktor i revistés “Gjurmime Albanologjike — Seria e Shkencave Histor-
ike” si dhe kryeredaktor i revistés shkencore “Kosova” qé botonte dhe
vazhdon ta boton Instituti i Historisé. Akademik Ali Hadri pér shumé
kohé drejtoi studimet pasuniversitare dhe udhéhoqi me shumé sukses
magjistrantét dhe doktorantét té cilét mé voné do t’i afirmojné ideté e
tij shkencore. Disa vite ishte edhe delegat i Kuvendit Krahinor t& Punés
Shkencore, anétar i Késhillit Ekzekutiv té shoqatés jugosllave “Shkenca

14



dhe shoqéria”, kryetar i Lidhjes sé Shoqatave t&€ Historianéve té Jugosl-
lavisé dhe bashképunétor i njé numri revistash té karakterit historik si
brenda, ashtu edhe jashté vendit. Ai ishte ndér themeluesit dhe anétarét
e paré té Akademisé sé Shkencave dhe té Arteve té Kosovés, e cila u
themelua njé vit pas miratimit t& Kushtetutés sé vitit 1974, pérkatésisht
mé 1975, duke shénuar késhtu ngritjen cilésore té¢ Kosovés né aspektin
e statusit juridiko-politik né kuadér té ish- Federatés Jugosllave.

Pas pérfundimit té fakultetit profesor Hadri, duke ecur népér
vite té jetés, rrugéve té dijes e té emancipimit shkencor si géllim suprem
té tij do té keté kontributin e gjithanshém né shérbim té qéndresés kom-
bétare né vitet mé té véshtira pér Kosovén.

Megjithése nga Lufta e Dyté Botérore populli shqiptar doli i
tradhtuar, profesori i nderuar asnjéheré nuk u déshpérua. Pérkundrazi,
mobilizoi téré energjiné prej intelektuali dhe pati ndikime té médha né
ndihmén dhe ngritjen e popullit shqiptaré né Kosové dhe territoret tjera
té ish Jugosllavisé sidomos né fushén e arsimit dhe té shkencés i1 bindur
se vetédijesimi kombétar éshté arma mé e fugishme pér realizimin e gja-
kimeve té gjeneratave té téra qé kishin pércjellé si njé amanet té shenjté
¢lirimin e Kosovés nga okupimi serb.

Né fushén e shkencés s¢ historiografisé akademik Hadri do té
keté njé primat suprem jo vetém né hapésirén kombétare, por zor se
do t’i gjendej ¢ifti, krahasuar me moshén e tij, edhe né ish-Jugosllavi.
Shkrimet e para ai botoi kah fundi i viteve 50-ta pérkatésisht né vitin
1957 né gazetén “ Rilindja” dhe revistat *“ Pérparimi”, “Zani i rinis¢”
dhe “ Pionieri”. Gjaté punés sé tij shkencore , jo vetém né gjuhén shq-
ipe, boton me qindra punime, trajtesa e studime me vlera té padiskutu-
eshme.

Né gjuhén shqipe dhe até serbokroate botoi njémbédhjeté vepra
monografike. Pesé veprat e botuara té tij né gjuhén shgipe jané:

1.Pasqyré e Historisé Nacionale Shqiptare ( bashké me Milan
Perkajn),

2.Prishting, 1960.

3.Lévizja Nacionalglirimtare né Kosové 1941-1945, Prishting,
1971.

4 Kritiké Historiografike I, Shkup, 1973.

5.Gjakova né Lévizjen Nacionalglirimtare, Prishting, 1974.

6.Késhillat Nacionalglirimtare né Kosové 1941-1945, Prishtiné
1974.

Ndérsa, gjashté monografi té tjera jané t€ botuara né gjuhén ser-
bokroate gjé qé afirmoi né pérmasat jugosllave dhe mé gjeré té arriturat
e historiografisé kosovare. Po ashtu, ka botuar shumé tekste t& historisé
pér shkolla fillore dhe pér shkolla t&¢ mesme né gjuhén shqipe, serbok-
roate dhe até turke. Me referate, bashkéreferate e kumtesa mori pjesé né
kongrese, simpoziume e shumé tubime t& tjera shkencore kombétare e
ndérkombétare, ku me sukses afirmoi historiné kombétare shqiptare dhe
mendimin shkencor kosovar.

NEé pjesén mé té madhe t€ punimeve té tij profesor Hadri trajton
probleme té mprehta té historisé sé popullit shqgiptar sidomos periudhén
e Gjergj Kastriotit —Skénderbeut, Lidhjen Shqiptare t€ Prizrenit, peri-
udhén e Lévizjes Nacionalglirimtare té€ Kosovés, historiné e Kosovés
midis dy luftérave botérore, por ka edhe punime qé jané kontribut pér
historing e pérgjithshme dhe pér metodologjiné e punés shkencore.

Pér punén e tij arsimore, shkencore, kulturore, shogérore e poli-
tike dy heré i éshté dhéné Shpérblimi Krahinor i Dhjetorit, shpérblim
ky qé faktikisht pérkujtonte Konferencén e Bujanit, Rezoluta e sé cilés
pércaktonte né ményré té preré t& drejtén e pamohueshme t& popullit
té Kosovés pér vetévendosje si dhe rrugét e mundshme pér té realizuar
kété té drejté pér bashkim me Shqipériné nané, si¢ thuhej asokohe. Ai
mori edhe shumé mirénjohje e shpérblime té tjera. Presidenti historik i
Kosovés dr. Ibrahim Rugova, me rastin e shénimit t& 125-vjetorit té Lid-
hjes Shqiptare t& Prizrenit e dekoroi akademik Ali Hadrin me “Medaljen
e Arté Lidhja Shqiptare e Prizrenit” pér kontributin e jashtézakonshém
né historiografi.

Pas demonstratave t& 1981-shit Ali Hadri, meqé u pércaktua
fuqimisht né anén e mbrojtjes mé argumente té forta e t& padiskutu-
eshme té studenteve e t& [évizjes sé tyre, u gjend né thumb t& atakimeve
t& politikés antishqiptare e shoviniste serbe dhe té qarqeve té tjera ju-
gosllave, duke e anatemuar si intelektual qé pati guximin ta ngrit zérin
kundér dhunés q& béhej mbi popullin shqiptar. Me gjithé sulmet dhe
akuzat e shumta qé iu béné me qéllim & denigrimit dhe t& gjunjézimit

té personalitetit té tij, ata u munduan né t&€ njéjtén kohé qé ta thyenin
edhe géndresén qé ishte e trashéguar né genien e tij. Ai, me njé krenari e
burréri té pashoqe, té gjitha atyre iu béri ballg, duke i sfiduar me krenari
té rrallé prej intelektuali dhe duke qéndruar pa u lékundur né piképam-
jet e tij shkencore e patriotike dhe né kérkesat liridashése té rinisé sé
Kosovés. Vetém disa muaj para se t&€ vdiste, me vetédije té larté, do t&
shkruante: “Aspak nuk do té shqetésohem nése do té béhem viktimé e
sadizmit politik, sepse edhe né kété ményré do té ndaj fatin tragjik té
popullit tim...”

MEé 2 dhjetor 1987 akademik Ali Hadri, duke iu qéndruar besnik
idealeve té tija jetésore, mbyllé syté me déshirén e parealizuar qé nuk e
pa Kosovén e tij té dashur té liruar nga vargonjté e robérisé. Akademik
Ali Hadri, ¢’éshté e vérteta, nuk jetoi gjaté, por rrallékush e jetoi jetén
dhe veproi aq intensivisht si¢ béri ai, pér t€ 1éné pas vetés njé thesar
té¢ ¢mueshém veprash e kontributesh né shkencén e albanologjisé né
pérgjithési dhe né até té historiografisé né veganti.

Opusi shkencor i akademik Ali Hadrit rezulton me shumé ve-
pra té miréfillta shkencore, por ajo gé vlen té pérmendet, veganérisht
me kété rast, éshté botimi i librit “Historia e popullit shqiptar” (pjesa e
dyté), e botuar né Prishtiné mé 1969, botim ky qé shénon fillin e mésim-
it té lirshém normal té historisé kombétare né Kosové. Po ashtu, ishte
autor i shtojcés “Shqiptarét né Mbretériné Jugosllave prej vitit 1918 deri
mé 1941 dhe pjesémarrja e tyre né LNC t&é Jugosllavisé”. Akademik
Ali Hadri ishte 1 pari qé dha tezén pér botimin e njé vepre shkencore
pér pushtetin ushtarak né vitin 1945 né Kosové dhe e botoi né revistén
“Kosova”. Ai menjéheré pas demonstratave studentore t€ vitit 1981,
botoi njé artikull té gjaté rreth diskriminimit té shqiptaréve né Magqe-
doni, sidomos vuri theks té posagém né ndalesat e pérdorimit té gjuhés
shqipe, kulturés dhe toponimisé, ku shovinistét maqedonas ushtronin
trysniné e tyre. Né bazé té shkrimeve dhe analizave qé i ka béré né histo-
riografi, profesorin e quanin si njohésin mé té miré né fushén e historisé.
Madje, dihej se ai kishte béré kthesa jo vetém né historiné e Shqipérisé
por edhe né historiografi né térési.

Akademiku i mirénjohur né garqet shkencore njihej edhe si
mjeshtér i mprehté i kritikés shkencore, e sidomos bie né sy, dhe qé béri

J:ehoné né lagjen e intelektualéve né ish-Jugosllavi, ishte vepra e mirén-
Johur “Kritiké historiografike” (Shkup, 1973). Ai me forcén e argu-
mentit hodhi poshté “Memoaret” tendencioze té Svetozar Vukmanoviq
— Tempos, si doré e zgjatur e hegjemonizmit serb gjaté Luftés s¢ Dyté
Botérore né Kosové dhe né Shqipéri. Né kété fushé sidomos u shqua
me punimin “Pérgjigje vérejtjeve lidhur me tekstet historike t& njésive
“Shqiptarét” dhe “Marrédhéniet shqiptaro-jugosllave” né Enciklope-
diné e Jugosllavisé (Kosova 11, Prishtiné 1982). Ai, duke polemizuar
me t& gjitha redaksité jugosllave, hodhi poshté me argumente vérejtjet
e tyre tendencioze e té pagéndrueshme qé ata kishin béré pér historiné e
popullit shqiptar. .

Qéllimisht i veguam kéto dy momente jo vetém pse kétu né
ményrén mé t€ drejtpérdrejté vjen né shprehje ajo fuqgia e brendshme
e njé intelektuali t& guximshém shqiptar ¢faré ishte profesor Hadri, por
edhe pér té spikatur dy periudha dalluese té sé kaluarés soné té afért, t&
cilat nén ndikimin e garniturave politike t& kohés u reflektuan né forma
e dimensione diametralisht t¢ ndryshme jo vetém pér fatin e tij per-
sonal, por edhe pér pércaktimin e rrjedhave té pérgjithshme politike né
Kosové.

Akademik Ali Hadri shkroi edhe gindra artikuj té tjeré pas vitit
1981, gé jané me vleré t& madhe shkencore, e qé né té shumtén e rasteve
ishin pérgjigje e artikujve té shtypit té dités dhe atij revyal t& Beogradit,
si dhe pseudoshkencés shoviniste serbe, qé kishin si géllim té fundit ta
pérbaltnin e pérdhosnin deri né fund historiné e popullit shqiptar dhe
bashké me té edhe personalitetin e tij prej shkencétari. Kété parim ai do
ta mbrojé dhe do ta mbajé deri né vetémohim edhe né gastet e fundit t&
jetés. Ali Hadri gjaté téré jetés sé tij ishte analitik i mprehté i rrjedhave,
proceseve, fenomeneve dhe dukurive historike e politike t& guximshme
e té qéndrueshme gé zéné njé vend té veganté né mendimin e teré-
sishém intelektual t&¢ Kosovés dhe mé gjeré.

Kur sot po shénojmé né ményré simbolike 20-vjetorin e ikjes
nga jeta té profesor Ali Hadrit nuk mundem pa e pérmendur edhe njé
fakt tjetér t& réndésishém pér biografin e tij. Ai pérveg ndikimit qé pati
né rrjedhat e kohés, krahas padrejtésive qé i kishte sjell€ jeta pati edhe
njé fat e privilegj té veganté. Profesor Hadri ishte njéri nga eksponentét

e gjeneratés sé arté té intelektualéve té€ kohés né Kosové. Bashképuni-
mi i ngushté me dy akademikét mé t& njohur kosovaré profesor Fehmi
Aganin dhe profesor Gazmend Zajmin jo vetém e begatojné figurén e
tij poliedrike por edhe krijoj kompleksin e inferioritetit tek pushtetarét
monist ndaj késaj klase intelektualésh.

Krejt né fund do té thosha se pushtetarét shqiptar té instaluar pas
vitit 1981 dhe pushteti serb akademik Ali Hadrin, e ménjanuan nga jeta
publike né kulmin e pjekurisé sé¢ mendimit té tij shkencor duke 1éné pas
tij njé zbrazéti e cila u hetua dhe hetohet dukshém edhe sot né fushén e
historiografisé kosovare. E réndé, shumé e réndé ishte vdekja e para-
kohshme e profesorit, e cila e rrémbeu até pa i mbushur té gjashtédhjetat.
Kjo ishte njé humbje e pa kompensueshme e viteve té 80-ta pér popullin
shqiptar, né veganti pér shkencén dhe kulturén shqiptare. Megjithékété
ai u nda vetém fizikisht nga Kosova martire, sepse fryma e tij, qofté
né rezistencén gjithé popullore, qofté né shkencén e historis€, qofté né
ndérgjegjen e nxénésve, studentéve dhe té popullit té tij do t&€ mbahet e
gjallé.

Sot, né njézetvjetorin e vdekjes sé Akademik Ali Hadrit e pérku-
jtojmé me mburrje duke i shprehur mirénjohjen toné pér veprén e tij
atdhetare.

Edhe pse kaluan njézet vjet nga dita e ndarjes me profesorin
toné té nderuar e shumé té gmuar vlerat e mendimit filozofik té tij veg
sa po rriten. Ato vlera fisnike pér té cilat Ali Hadri u pérkujdes me pér-
pikéri si dhe sakrifikoi pa u hamendur jetén, u béné forcé motorike e
Lévizjes pér Kosovén Shtet i Pavarur e Sovran. Dhe, mé duket se kétij
njeriu e intelektuali i shkon shumé vargu Nolit t¢ madh pér Viganin
Liberator — Bajram Currin “Dithiramb Ante po rritesh” . Jam shumé i
bindur se ideté e Ali Hadrit sa mé shumé qé po kalon koha vijné e béhen
mé emblematike pér historing e popullit toné. Ato mbase do t€ jené njé
Simbol mbrojtés i pérparimit, zhvillimit dhe afirmimit té¢ Pavarésisé sé
Kosovés.



